
KOTA KINABALU: Polis menahan pasangan
tempatan yang merompak dua penuntut
Universiti Malaysia Sabah (UMS) setelah mem-
perdaya mangsa menaiki teksi sapu mereka, pada
Sabtu lepas.

Wanita itu, Brunei tempatan berumur 24
tahun, berlagak sebagai pemandu teksi sapu
sementara teman lelakinya, seorang Bajau beru-
mur 21 tahun, menyamar sebagai penumpang.

~ Dua penuntut itu sedang menunggu bas untuk
pulamg ke Indah Permai di sebuah perhentian bas
dekat UMS apabila sebuah Proton Saga Aeroback
berhenti pada kira-kira pukul 10.30 malam. -

Ketua Polis Bandaraya Kota Kinabalu, ACP
Shah Gzali Khan Shahadad berkata, wanita itu
mempelawa penuntut tersebut naik, tetapi pada
mulanya mereka enggan.

“Ada seorang lagi lelaki di situ juga menung-
gu bas. Lelaki itu, yang dipercayai rakan suspek,
menaiki kereta itu dan mengajak dua penuntut
terbabit naik sama dan beritahu mereka supaya
jangan takut,” katanya di sini, pada Isnin.

Melihatnya, mereka terus menerima pelawaan
itu, tambahnya.

“Bagaimanapun, wanita itu menurunkan
orang yang dtsyakl bersubahat itu, yang masih
bebas, dekat simpang lampu isyarat Indah Permai
dan meneruskan perjalanan bersama-sama penun-
tut berkenaan, yang mula merasa resah,” katanya.

Pasangan itu kemudian meminta penuntut
terbabit menyerahkan barangan mereka, yang
kemudian menurutinya sahaja kerana takut diced-
erakan, kata Shah Gzali, sambil menambah, sus-
pek kemudian menurunkan dua penuntut itu di
Sembulan.

“Selepas mercka membuat laporan, semua
unit Kenderaan Peronda diarah mencari kender-
aan itu dan sekatan jalan segera diadakan di
beberapa lokasi.

“Suspek ditahan di sekatan Jalan Menggatal.
Kami dapati mereka menyewa kenderaan itu
untuk menjalankan kegiatan tersebut,

“Polis juga percaya mereka pernah beberapa
kali merompak orang ramai menggunakan modus
operandi yang serupa,” katanya, dan menambah,
penuntut itu mengecam suspek di Balai Polis
Karamunsing.

Sementara itu, lima lelaki ditahan di lokasi
berasingan di sini kerana berjudi secara haram.



